61-ші Венеция биенналесіндегі Қазақстан Республикасының Ұлттық павильоны

КУРАТОРЛЫҚ ҰСЫНЫМДАРДЫҢ АШЫҚ БАЙҚАУЫ
Ұйымдастырушы: Қазақстан Республикасы Мәдениет және ақпарат министрлігі

1. Байқаудың мақсаттары мен міндеттері
Байқаудың негізгі мақсаттары:
• 2026 жылғы Биенналенің «In Minor Keys» тақырыбына сәйкес келетін концептуалды және көркемдік тұрғыдан толыққанды жобаларды іріктеу;
• көркемдік, зерттеу және кураторлық жобаларды қолдау;
• пәнаралық зерттеулерді және кураторлардың аймақтардағы өңірлік қауымдастықтармен байланысын дамытуға ықпал ету;
• таңдалған жобаны Қазақстан Республикасының Ұлттық павильоны арқылы Венеция биенналесінде ұсыну. 
Байқауға кураторлар немесе кураторлар тобы қатыса алады.

2. Кураторларға қойылатын талаптар
Конкурсқа Қазақстан Республикасының азаматтары жасына және өзге де шектеулерге қарамастан қатыса алады. Басымдық Қазақстанда тұратын және жұмыс істейтін үміткерлерге беріледі. Кураторлық тәжірибесі кемінде 5 жыл болуы қажет.

3. Өтінімдердің рұқсат етілген түрлері
Қарастыруға  қабылданатын жобалар:
• Жаңа тұжырымдамалық ұсыныстар;
• Бұрын жүзеге асырылған жобалар;
• Бұрын іске асырылған жобаларды толықтыру немесе өзектендіру жөніндегі ұсыныстар. Қазақстан өңірлерін тарту және жергілікті арт-қауымдастықтармен тұрақты ынтымақтастық орнату басым бағыт саналады.
4. Павильон орналасқан жер
Павильонның бірегей стратегиялық орны – көркем және мәдени бағыттағы «Музей милясы» аймағында. Алаңның көлемі – 250 шаршы метр және арт нысандарды көрсетуге арналған ішкі аула (Courtyard garden) бар. 
Биеннале өткізілетін күндер: 2026 жылдың 9 мамырынан 22 қарашасына дейін (алдын ала ашылуы – 2026 жылғы 6, 7 және 8 мамыр).

5. Өтінімнің мазмұны (100 МБ-қа дейін 1 PDF-файл)
Әрбір жобада:
• Қазақстан Республикасының Ұлттық павильонына арналған жобаның атауы;
• Биенналенің «In Minor Keys» тақырыбына тұжырымдамалық түсіндірме мен жобаның халықаралық контекстке сәйкестігін негіздейтін кураторлық концепция (1500-2000 сөз);
• техникалық және қаржылық сипаттама: іске асыру жоспары (2 бетке дейін), техникалық талаптар мен өндірістік қатер (1 бетке дейін), алдын-ала егжей-тегжейлі бюджет (1 бетке дейін);
• қатысушылар туралы ақпарат: суретшілердің, зерттеушілердің тізімі, олардың рөлі мен мәртебесі;
• куратор(лар) мен жобаның портфолиосы (10 бетке дейін);
• куратор(лар)дың түйіндемесі (CV) (әрқайсысына 2 бетке дейін);
• куратор(лар)дың мотивациялық хаты, онда қатысушылардың рөлі  мен жауапкершілігі жеке-жеке көрсетілуі тиіс;
• кураторлар мен суретшілер туралы жарияланымдар топтамасы (1 бетке дейін) қамтылуы тиіс.
Жобалар қазақ және орыс тілдерінде қабылданады. Презентация түріндегі ұсыныстар, сондай-ақ басқа медиафайлдарды (фотосуреттер, видеолар, PDF) Google Дискке жүктеліп, оқу режимінде қолжетімді болуы қажет.
6. Бағалау критерийлері
• 61-ші Биеннале тақырыбын түсіндірудегі идеялық тұтастық пен өзіндік ерекшелік;
• Жарияланған тақырыпқа сай және халықаралық дискурста өзекті болу;
• Өндіріс, бюджет, логистика және мерзім тұрғысынан жобаның жүзеге асу мүмкіндігі;
• Өңірлер мен жергілікті қауымдастықтардың тартылу деңгейі;
• Әдістің этикалық және тұрақты сипаты;
• Портфолио сапалы және кураторлар кәсіби тәжірибелі болу қажет;
• Халықаралық кураторлық жобалардың болуы.

7. Іріктеу үрдісі
Конкурстық өтінімдер ұйымдастырушылар көрсеткен электронды мекенжайға жіберіледі. Толықтығы мен ресми талаптарға сәйкестігі тексерілген соң, өтінімдер қазылар алқасының онлайн қарауына дайындалады.
Қазылар алқасының жұмысы екі кезеңнен тұрады: 
1. Алғашқы іріктеу және 3-5 көрме жобасынан тұратын шорт-лист құру.
2. Финалистермен онлайн немесе бетпе-бет сұхбат жүргізу, одан кейін финалдық дауыс беру.
Ұйымдастырушы тұжырымдаманы, өндірістік жоспар мен бюджетті жетілдіруді ұсыну құқығын сақтайды.
8. Бюджет пен продакшнға қойылатын талаптар
Бюджет барлық шығындар мен ресурстардың шынайы бағасын көрсетуі тиіс. Егер ашық түрде көрсетілген жағдайда, қаржыландыруды бөлісу және серіктестікке рұқсат беріледі. Басымдық тұрақты шешімдерге беріледі (жергілікті мердігерлермен жұмыс, материалдарды қайта тұтыну, экологиялық транспорт). Егжей-тегжейлі сметада көркем туындыларды жасау, материалдар, логистика, жабдықтарды жалға алу, күтпеген шығындар, сондай-ақ Венециядағы логистика көрсетілуі тиіс.
9. Құқықтық және этикалық нормалар.
• Авторлық құқықтарды сақтау және барлық қатысушылар мен серіктестерді көрсету;
• Қауіпсіздік, инклюзия және қолжетімділік нормаларын сақтау; 
• Экспозициялау мен сақтандырудың халықаралық ережелеріне сәйкестік;
• Қазақстан Республикасының заңнамасы мен Биеннале ұйымдастырушыларының талаптарын сақтау.
10. Өтінім беру және мерзімдер
• Өтінімдер электронды түрде (1 PDF, 100 МБ-қа дейін) қабылданады.
• Өтінімдерді беру мерзімі – конкурс жарияланған күннен бастап бір ай .
• Өтінімдерді қабылдаудың аяқталуы – 2025 жылдың 9 желтоқсаны.
• Нәтижелерді жариялау – 2026 жылдың 5 қаңтары.
• Барлық мерзімдер мен нәтижелер ұйымдастырушының ресми ресурстарында жарияланады.
• Ұйымдастыру комитетімен байланыс ресми e‑mail арқылы жүзеге асырылады («Байланыс» бөлімінде көрсетілген).
11. Сараптамалық комиссия
Комиссия Қазақстандағы өнер, мәдениет, ғылым және музей саласының институционалдық және тәуелсіз сарапшыларынан құралады;
Комиссия құрамын конкурс ұйымдастырушысы бекітеді;
Комиссия мүшелері объективтілік, ашықтық және кәсіби этика қағидаттарын ұстануы тиіс;
Сараптамалық комиссияның құрамы конкурс жарияланғаннан кейін 7 күн ішінде ұйымдастырушының сайтында жарияланады.
12. Нәтижелерді жариялау
Конкурстың нәтижелері ұйымдастырушының ресми сайтында және БАҚ-та жарияланады. Жеңімпаздар қосымша электронды пошта арқылы хабардар етіледі.
13. Байланыс
61-ші Венеция биенналесіндегі Қазақстан Республикасы Ұлттық павильонының ұйымдастыру комитеті
E-mail: info@kazakhstanpavilion2024.kz
